
Klúbburinn Geysir er opinn alla virka daga frá kl. 09.00 - 16.00,  
nema föstudaga er lokað kl. 15.00. 

Fyrsta fimmtudag hvers mánaðar er opið til kl. 21.00 

Framundan í nóvemberFramundan í nóvemberFramundan í nóvemberFramundan í nóvember 

Húsfundir! 
Húsfundir eru haldnir tvisvar í 

viku, mánudaga kl. 09:30 og mið-
vikudaga kl. 13:00. Ef félagar vilja 
hafa áhrif og koma sjónarmiðum 

sínum á framfæri eru húsfundir rétti 
vettvangurinn til að taka þátt í 

mótun starfsins.  
Allir að mæta!!! 

Deildarfundir 
Fundir í deildum eru haldnir á hverjum 
degi kl. 9.30 og 13.00 þar sem farið er 
yfir verkefni sem liggja fyrir hverju 
sinni. Við hvetjum félaga til mæta á 

þessa fundi.  

Félagar munið að skrá ykkur í 
hádegismat fyrir klukkan 10.00  

Fimmtudagur 4. nóvember 
Opið hús til kl. 21.00. 

J  
Laugardagur 6. nóvember 
Farið verður á Chicago í Borgarleik-
húsinu. Áhugasamir hafi samband við 
klúbbinn fyrir 3. nóvember. 

J   
Laugardagur 13. nóvember 
Ganga í Fossvogsdalnum.Hittumst  
kl.13:00 í Skipholti 29. 

J  
Fimmtudagur 18. nóvember 
Eldri Geysisfélagar ætla að hittast í 
klúbbnum klukkan 16:00. 
           J  
Fimmtudagur 25. nóvember 
Konukvöld í Geysi frá kl. 18.00 - 20.00 

Jólahlaðborð  
2. desember 

Ákveðið hefur verið að 
halda jólahlaðborð þann 
2. desember í klúbbnum 
að Skipholti 29.  
Borðhald hefst klukkan 18:30.  
Aðgangseyrir krónur 750,-. Frítt fyrir börn 
undir 10 ára. Nauðsynlegt er að fólk  
tilkynni þátttöku í síma 5515166 eða skrái 
sig í móttöku í klúbbnum.  

Á myndinni hér til 
hliðar má sjá Ingu 
sem er nýr félagi í 
Geysisklúbbnum, 
ásamt páfa-

gauknum sínum 
Monsu, en hún hefur komið með henni í 
klúbbinn undanfarna daga. Báðar hafa 
vakið nokkra athygli og þá ekki síst fyrir 
það hversu gaman Monsu þykir að ferðast 
í strætó og hversu gæf hún er. 

Fuglinn 
hennar Ingu 

 

Inga og Monsa 

Íslenskunámskeið 
Haldið verður íslenskunámskeið þriðju-
daginn 9., fimmtudaginn 11., þriðjudaginn 
16., fimmtudaginn 18. nóvember kl. 14:30 
alla dagana.  Um er að ræða alhliða ís-
lenskukennslu. Til að mynda verða kennd 
einföldustu atriðin í málfræði, stafsetningu 
og framsögn. Félagar sjá um kennsluna.  
Vinsamlega skráið ykkur í móttöku. 

Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Eftir vel heppnaða viku dvöl Geysis 
félaga, starfsfólks og stjórnarmanna í 
Fountain huset í Stokkhólmi, héldu flestir 
ferðalanga  áleiðis til Reykjavíkur via 
Köben þann 9. okt sl og þegar Litli Hver 
hefur borist í hendur lesenda hafa allir 
skilað sér heim. Svíar voru góðir heim að 

Vel heppnuð Stokkhólmsferð 

sækja, voru hinir elskulegustu og báru 
hópinn á höndum sér. Það mátti margt 
læra af vinum okkar í Svíþjóð og dagljóst 
að ferðin og starf hópsins mun nýtast og 
skila sér inn í Klúbbinn Geysi svo hann 
geti orðið stærri og öflugri.  Við þökkum 
Svíum kærlega fyrir móttökurnar.  

Svíþjóðarfarar ásamt Björn Asplund framkvæmdastjóra Fountainhuset i Stokkhólmi 



 

Athugið!  
Klúbburinn Geysir hefur fengið nýtt 

netfang:  
kgeysir@kgeysir.is 

og  
fax: 551-5136 

Endurskoðaðar 
viðmiðunarreglur  
Frá og með 1. október eru endur-
skoðaðar og uppfærðar við-
miðunarreglur klúbbhúsahreyf-
ingarinnar teknar í gagnið. Félagar 
og starfsfólk hafa verið að þýða og 
yfirfara reglurnar, sem verða fáan-
legar í móttökunni. Ákveðið var að 
breyta útliti bæklingsins, þannig að 
hann yrði þægilegri í hendi við 
lestur og ekki síður ódýrari í 
prentun og útgáfu. Ekki var um 
miklar breytingar að ræða á regl-
unum sem áður voru í gildi, en rétt 

að benda á að menntun er nú gerð  
sérstaklega skil í reglu # 25. Aðrar 
breytingar snúast meira um orðalag 
og viðbætur.  Breytingarnar voru 
kynntar sérstaklega á  
húsfundi 27. nóvember sl. 

Andrea og Benni rýna í  
viðmiðunarreglur 

Námskeið í  
Photoshop 

Dagana 8., 15. og 22. nóvember nk. mun 
verða boðið upp á námskeið í myndvinnslu 
með Photoshop. Námskeiðið hefst klukkan 
13:15 og stendur til 15:15 alla dagana. 
Námskeiðið er sérstaklega ætlað þeim sem 
nota myndvinnslu vegna starfa sinna í 
klúbbnum. Ath! Takmarka verður fjölda 
þátttakenda vegna tölvuaðgengis. Leiðbein-
andi er Jón Sigurgeirsson félagi í Geysi. 
Námskeiðið er ókeypis, en ef vel gengur og 
áhugi reynist vera fyrir hendi verður hægt að 
endurtaka það síðar. 

Frá eldhúsdeild: 

Í nóvermánuði tökum við upp nýjungar 
í eldhúsdeildinni. Á fimmtudögum eftir  
hádegi verða bakaðar smákökur til jóla. 
Signý amma hennar Írisar félaga okkar 
ætlar að halda námskeið í söru bakstri, 
en að sögn margra er það mjög vanda-
samt verk. 
Við stefnum að því að taka slátur 
fimmtudaginn 4. nóvember og hvetjum 
við alla til að taka þátt í þessari  
þjóðlegu athöfn. 
Við bjóðum einnig smákökubakstur 
fyrir félaga á fimmtudögum í 
nóvember og þeir félagar sem vilja 
baka sjálfir, eiga sjálfir að koma með 
smjörlíki, hveiti og annað hráefni í 
baksturinn. Mætum öll galvösk til leiks 
í nóvember.  

 

Kynningar fyrir nýja félaga eru  
á þriðjudögum og fimmtudögum  

frá kl. 10.00 til 12.00 

02.okt. fóru sex klúbbfélagar og tveir  
starfsmenn í námsferð til Stokkhólms sem 
tókst mjög vel og komu þeir til baka með 
margar góðar hugmyndir. 
04. okt. var tilkynnt að Kristín Björg myndi 
hætta um áramót. 
Undirbúningur fyrir geðheilbrigðisdaginn  
06. okt.  Félagsþjónustan vill gera frétt um 
RTR.  Góð auglýsing fyrir klúbbinn. 
Opið hús til kl. 21.00 haldið 7. október. 
“Alþjóðageðheilbrigðisdagurinn” haldinn 9. 
október.  Birtar verða greinar í Morgunblaðinu 
frá okkur og farið í göngu og á fund í Ráðhúsi 
Reykjavíkur. 
11.okt. var minnt á verkstjóranámskeið haldið 
14 og 15 okt.  Kjartan Emil, Óðinn og Anna 
Valdemarsd. taka þátt í námskeiðinu.  Einnig 
Stokkhólmsfarar boðnir velkomnir heim.   
Tillaga kom fram um að breyta  
húsfundartímum.  Félagsþjónustan samþykkti 
eitt RTR starf til 12 mánaða.  Vinnutími verður 
kl. 11-15.  Nafnlaus könnun er í gangi um 
menntun og starfsreynslu félaga. 
13. okt.  Eldhúsdeild kynnti heilsuviku sem 
var vel tekið.  Ýmsar breytingar voru reifaðar 
sem eru hugmyndir frá Stokkhólmi. 
18. okt. Kom fram að fólk vill hafa  
morgunmat. 
20. okt. Jólablað Gossins kemur út um miðjan 
desember.  Breyttur fundartími er nú ákveðinn 
og verður á miðvikudögum kl. 14.30 og 
mánudögum kl. 09.00.  Morgunverður er 
einnig samþykktur og mun kosta 50.– á mann. 
Þann 06.nóvember verður farið í Borgarleik-
húsið til að sjá hinn fræga söngleik “Chicago”. 
Rætt um hvernig nota megi betur skráningar 
og áætlanir á töflum, einnig hvort eigi að stytta 
morgunfundi og hafa deildarfundi síðar.   
25. okt. Var fjallað um Mosaic klúbbinn í 
London, sem Kristín Björg hafði kynnt sér. 
Fjallað var um það að halda þyrfti 
tölvunámskeið. Spunnust umræður um annars 
konar námskeiðahald s.s. íslenskunámskeið. 
Heimsókn frá Svíþjóð var rædd. Einnig kom 
upp sú hugmynd að halda kynningu fyrir eldri 
félaga.  
27. okt.  Kynntar voru uppfærðar viðmiðunar-

Fréttir af húsfundum  
í október 

reglur  sem tóku gildi 1. okt sl. Rætt var um 
hvernig við gætum endurbætt úthringingakerfi 
klúbbsins til að halda tengslum við nýja og 
eldri félaga. Mikil og góð umræða varð um 
hvort tveggja. Frantíðarsýn að hægt yrði að 
prenta út nýjan úthringingarlista fyrir hverja 
viku. Stendur til að halda námskeið í því að 
vera í móttökunni og mælt með því að Helga 
félagi okkar, verði leiðbeinandi.  

Sænskir félagar  
í heimsókn 

Þriðjudaginn 26. október sl. fengum við góða 
heimsókn. Tveir félagar frá Fontänhuset í 
Stokkhólmi, þau Iris og Jan og einn frá klúbb-
húsinu í Malmø, Annika ákváðu að heimsækja 
okkur á leið sinni heim til Svíþjóðar eftir viku 
dvöl í New York, þar sem þau sóttu fund 
nefndar sem sér um úttektir klúbbhúsa í 
heiminum. Þau gistu í klúbbnum okkar og 
reyndum við að létta þeim lundina eftir mætti 
meðan á dvöl þeirra stóð. Meðal annars fóru 
þau í verslunarleiðangur í miðbæinn, 
Þjóðminjasafnið og Bláa Lónið. Ljósmyndin 
að ofan er af sænskum og íslenskum félögum 
áður en farið var í Þjóðminjasafnið. 


